
Berita dan Foto : Dk. Hajah Saidah Pg. Haji Omaralli

Statistik kemalangan
jalan raya membimbangkan

KUALA BELAIT, Khamis, 4 Julai. -
Statistik kemalangan jalan raya dari
awal Januari hingga Jun yang
melibatkan kematian menjangkau
sebanyak 14 kes dan angka tersebut
sangat membimbangkan dan perlu
ditangani secara berkesan.

Ketua Keselamatan dan Sekuriti,
Syarikat Minyak Brunei Shell
Sendirian Berhad (BSP), Haji Idris bin
Haji Jaafar menekankan tentang
kepentingan keselamatan dalam
kehidupan seharian termasuk
mematuhi keselamatan jalan raya.

Haji Idris berkata sebagai pengguna
jalan raya, sama ada pemandu, pejalan
kaki, penunggang motorsikal atau
basikal, perlu mempunyai sifat
sentiasa bertolak ansur, memandu
secara berhemah dan saling
menghormati hak pengguna jalan raya
yang lain.

Beliau menyatakan demikian di
Majlis Pembukaan Jerayawara
Keselamatan Jalan Raya anjuran BSP
dengan kerjasama Majlis Keselamatan
Jalanraya Kebangsaan (MKJK)
berlangsung di Sekolah Rendah

Paduka Seri Begawan Sultan Omar
‘Ali Saifuddien, di sini.

Bagi BSP katanya, aspek
keselamatan elemen sangat penting,
yang merupakan asas polisi dan
pegangan keselamatan syarikat yang
mewajibkan semua kakitangan
dimestikan untuk mematuhi
peraturan-peraturan keselamatan,
tidak kira sama ada di pejabat,
tapak-tapak operasi di darat, dan di
pelantar-pelantar minyak luar pantai.

Oleh itu katanya, jerayawara
berkenaan sebagai salah satu usaha
untuk meningkatkan kesedaran kepada
masyarakat terutama pengguna jalan
agar sentiasa mematuhi peraturan,
memandu dengan berhati-hati dan
bertimbang rasa.

Menurutnya, jerayawara yang
diadakan khas ditujukan dari peringkat
sekolah rendah untuk mendidik
generasi muda tentang kepentingan
keselamatan jalan raya.

“Pendedahan yang awal ini penting
umpama pepatah Melayu 'melentur
buluh biarlah dari rebungnya',”
jelasnya.

Oleh : Dk. Vivy Malessa Pg. Ibrahim
Foto : Azmah Haji Ahad

TIMBALAN Setiausaha Tetap (Pembangunan
Sumber-Sumber Utama) Kementerian
Perindustrian dan Sumber-Sumber
Utama, Dayang Hajah Hasnah binti
Ibrahim semasa menyampaikan ucapan
pada Majlis Pembukaan Seminar Isu-isu
Semasa Antarabangsa yang Mempengaruhi
Perhutanan dan Keluaran Hutan:
Keselamatan Makanan, Perubahan Iklim
dan Pembangunan Komuniti ASEAN Kali
Ke-14.

BANDAR SERI BEGAWAN,
Khamis, 4 Julai. - Negara Brunei
Darussalam seperti mana-mana negara
anggota ASEAN yang lain, juga
dianugerahkan dengan sumber-sumber
hutan yang kaya dengan kepelbagaian

biologi.
Berdasarkan dalam rekod sejarah,

hutan di negara ini memainkan
peranan utama dalam pembangunan
ekonomi sehingga kini, hutan kekal
untuk menyediakan bagi menyokong

RISALAH-RISALAH seperti buku-buku mengenai panduan keselamatan jalanraya yang
dipamerkan menarik perhatian penolong Pegawai Daerah Belait.

SEBAHAGIAN daripada para delegasi yang menyertai seminar berkenaan.

Sehubungan itu, beliau berharap
jerayawara tersebut akan menjadikan
mereka sebagai pemandu dan
pengguna jalan raya yang berhemah
dan menghormati ciri-ciri keselamatan
di jalan raya.

Beliau menambah BSP berhasrat
untuk menganjurkan beberapa lagi
jerayawara seumpama itu terutama di
sekolah-sekolah menengah yang mana
di antara pelajar-pelajarnya sudah
mempunyai lesen memandu dan
melalui jerayawara itu nanti, dapat
diserapkan aspek-aspek keselamatan
jalan raya kepada pelajar-pelajar
berkenaan.

Objektif utama jerayawara ialah
untuk mengekalkan usaha dalam
menyebarkan dan meningkatkan
keselamatan jalan raya. Berdasarkan
kajian yang dibuat, punca kemalangan
jalan raya berlaku di negara ini
disebabkan memandu laju, memandu
secara melulu seperti mengekori kereta
lain dari jarak dekat, dengan
menggunakan telefon bimbit ketika
memandu, dan berjalan ketika lampu
merah menyala.

Jerayawara tersebut pertama kali
diadakan dan akan dilaratkan ke
beberapa sekolah lain yang dijangka
melibatkan lebih 2,000 pelajar seluruh
negara untuk memperkenalkan kepada
generasi muda tentang kepentingan
keselamatan jalan raya dan memberi
pengetahuan kepada mereka yang akan
mendapatkan lesen memandu
mengenai peraturan keselamatan jalan
raya dan etika memandu yang betul.

Jerayawara turut melibatkan
penyertaan dari pelbagai pihak yang
memaparkan pameran yang berkaitan
dengan keselamatan jalan raya seperti
MKJK, Pasukan Polis Diraja Brunei,
Jabatan Pengangkutan Darat, Pusat
Penemuan Minyak dan Gas, dan
Syarikat Megamas.

Antara yang hadir di jerayawara
tersebut, Penolong Pegawai Daerah
Belait, Pengiran Jefferynul Hafli bin
Pengiran Ali, Pemangku Pengerusi
Lembaga Bandaran Kuala Belait dan
Seria, Awang Sarih bin Tabong dan
pegawai-pegawai kanan kerajaan yang
lain.

Peranan hutan dalam pembangunan ekonomi negara
perkhidmatan yang penting kepada
pemacu utama ekonomi di negara ini.

Setiausaha Tetap Kementerian
Perindustrian dan Sumber-Sumber
Utama (KPSSU), Dayang Hajah
Normah Suria Hayati binti
PJDSMDSU (Dr.) Haji Mohd. Jamil
Al-Sufri berkata, negara ini dilindungi
hutan yang dianggarkan kira-kira 75
peratus dan masih diliputi dengan
hutan asli dari puncak tertinggi ke
ekosistem.

Dalam teks ucapan yang dibacakan
oleh Timbalan Setiausaha Tetap
(Pembangunan Sumber-Sumber
Utama) Kementerian Perindustrian
dan Sumber-Sumber Utama, Dayang
Hajah Hasnah binti Ibrahim pada
Majlis Pembukaan Seminar Isu-isu
Semasa Antarabangsa Yang Mempe-
ngaruhi Perhutanan dan Keluaran
Hutan: Keselamatan Makanan,
Perubahan Iklim dan Pembangunan
Komuniti ASEAN Kali Ke-14 yang
berlangsung di sebuah hotel di
Gadong, seterusnya menjelaskan
bahawa hutan dan taman-taman kita
sudah dapat memberikan gambaran
baik biodiversiti pelbagai bunga dan
ekosistem fauna.

Katanya, pengurusan hutan kita
telah dipergiatkan sebagai tindak balas
kepada membangunkan inisiatif sosial

dan ekonomi di negara ini.
Menurutnya, dengan program

pemodenan industri dan pertanian dan
ditambah dengan peruntukan bagi
keperluan penempatan manusia, kita
sudah dapat merasakan perubahan
desakan permintaan untuk penggunaan
tanah memandangkan sumber tanah
kita yang sangat terhad.

Seminar anjuran oleh KPSSU
melalui Jabatan Perhutanan itu
bersempena Mesyuarat Pegawai-
Pegawai Kanan ASEAN Dalam
Perhutanan Kali Ke-16 yang bermula
pada 2 Julai yang lalu.

Sebanyak 11 kertas kerja
dibentangkan pada seminar yang turut
dihadiri oleh Ketua-ketua Jabatan dan
Bahagian di Kementerian Perindus-
trian dan Sumber-Sumber Utama,
delegasi-delegasi mesyuarat dari
Negara-negara ASEAN, Sekretariat
ASEAN dan Pegawai-pegawai Kanan
kerajaan.

Seminar antarabangsa tersebut
berobjektifkan untuk membincangkan
isu-isu dan kunci utama yang perlu
diketengahkan melalui kerjasama
perhutanan serantau dalam
menyokong pembangunan komuniti
ASEAN, di samping itu ianya jua bagi
mengembangkan idea dan sokongan
dalam meningkatkan sumbangan

Masyarakat Berorientasi Perhutanan
Oriented dan integrasi pengurusan
sumber ke arah pembangunan
komuniti ASEAN 2015.

Pengamal
penghubungan awam
tingkat kemahiran

BANDAR SERI BEGAWAN, Khamis, 4 Julai. - Seramai lima pegawai
kerajaan berlepas ke Malaysia bagi menyertai Program Pertukaran Pegawai
Penerangan dan Pegawai Perhubungan Awam di antara Negara Brunei
Darussalam dengan Malaysia.

Program berkenaan merupakan salah satu program kerjasama yang telah
dipersetujui di bawah Jawatankuasa Teknik Dalam Bidang Penerangan
(JTCIM) di bawah Memorandum Persefahaman (MoU) di antara Kerajaan
Kebawah Duli Yang Maha Mulia Paduka Seri Baginda Sultan dan Yang
Di-Pertuan Negara Brunei Darussalam dengan Kerajaan Malaysia.

Program selama lima hari itu akan berakhir 8 Julai depan, bertujuan untuk
mendedahkan dan meningkatkan lagi kemahiran para pegawai mengenai
peranan dan fungsi mereka sebagai pengamal perhubungan awam.

Hadir di Lapangan Terbang Antarabangsa Brunei bagi mengucapkan
selamat belayar ialah Pemangku Pengarah Penerangan, Dayang Hajah
Noorashidah binti Haji Aliomar.

Program berkenaan disertai oleh Pegawai Penerangan di Jabatan
Penerangan, Dayang Ruhil Amal Faridah binti Yahya; Pegawai
Perhubungan Awam di Institut Perkhidmatan Awam, Dayang Rabi'atul
Hibriyah binti Haji Khamis; Pegawai Perhubungan Awam di Kementerian
Pertahanan, Muhd. Sufi Darwish @ Sasteranajuri bin Haji Khamis; Pegawai
Perhubungan Awam di Jabatan Perkhidmatan Elektrik, Awang Mohammad
bin Abdullah dan Pegawai Perhubungan Awam di Kementerian Hal Ehwal
Ugama, Dayang Nurulhuda binti Adinin.

Oleh : Dk. Siti Redzaimi Pg. Haji Ahmad
Foto : Dk. Nur Hafilah Pg. Osman

PEGAWAI kerajaan bergambar ramai sebelum berlepas ke Malaysia bagi
menyertai Program Pertukaran Pegawai Penerangan dan Pegawai Perhubungan
Awam di antara Negara Brunei Darussalam dan Malaysia.

Malaysia juara Kejohanan Bola Jaring Belia Asia Ke-8

Larian Amal
PSI dapat sambutan

BANDAR SERI BEGAWAN,
Ahad, 7 Julai. - Pasukan Malaysia
merangkul piala Kejohanan Bola
Jaring Belia Asia Ke-8 selepas
menyingkirkan pasukan Sri Lanka
dengan jaringan 59 - 50 dalam
perlawanan akhir di Stadium
Tertutup Kompleks Sukan Negara
Hassanal Bolkiah, Berakas, di sini.

Berangkat menyaksikan perlawa-
nan penentuan tersebut ialah
Yang Teramat Mulia Paduka Seri
Pengiran Anak Isteri Pengiran

Anak Sarah binti Pengiran Haji
Salleh Ab. Rahaman.

Dalam perlawanan akhir,
Malaysia yang merupakan juara
bertahan buat lima tahun berturut-
turut sekali lagi mengecewakan
impian pasukan Sri Lanka yang
juga merupakan finalis tahun lepas
di India.

Pada perlawanan musim lalu
di Kompleks Sukan Thyagaraj,
New Delhi, India, pasukan
Malaysia meranapkan impian

Oleh : Abu Bakar Haji Abdul Rahman
Foto : Azmah Haji Ahad

YANG Teramat Mulia Paduka Seri Pengiran Anak Isteri Pengiran Anak Sarah berkenan
menyempurnakan penyampaian hadiah dan sijil kepada pemenang ketiga dari
Republik Singapura.

YTM Paduka Seri Pengiran Anak Isteri Pengiran Anak Sarah berkenan menyem-
purnakan penyampaikan hadiah kepada Pemain Terbaik (Best Shooter), Thishala
Algama dari Pasukan Sri Lanka.

YANG Teramat Mulia Paduka Seri Pengiran Anak Sarah binti Pengiran Haji Salleh Ab. Rahaman berangkat menyaksikan perlawanan
penentuan Kejohanan Bola Jaring Belia Asia Ke-8 antara Pasukan Malaysia dan Pasukan Sri Lanka.

Oleh : Abu Bakar Haji Abdul Rahman
Foto : Muhammad Asri

Haji Awang Abas

KAMPUNG TUNGKU, Ahad, 7 Julai. -
Lebih 1,500 peserta menyertai PSI Charity Run
(Larian Amal PSI) bagi mangsa-mangsa
kebakaran Kampung Saba Darat 'A' anjuran
PSI Social and Recreation Society.

Berangkat menyertai larian tersebut ialah
cucunda-cucunda Kebawah Duli Yang Maha
Mulia Paduka Seri Baginda Sultan dan Yang
Di-Pertuan Negara Brunei Darussalam, Yang
Amat Mulia Pengiran Anak Raheemah Sanaul
Bolkiah binti Pengiran Maharaja Setia Laila
Diraja Sahibul Irshad Pengiran Anak Haji Abdul
Rahim dan Yang Amat Mulia Pengiran Anak
'Abdul Raqiib bin Pengiran Maharaja Setia
Laila Diraja Sahibul Irshad Pengiran Anak

Haji Abdul Rahim.
Larian yang bermula di Taman Seri Indera

Kampung Tungku dibahagikan kepada dua
kategori iaitu larian sejauh 10 kilometer bagi
lelaki dan wanita dan Kategori Fun Run sejauh
5 kilometer terbuka kepada lelaki dan wanita.

Larian antara lain bertujuan untuk membantu
meringankan beban mangsa-mangsa tragedi
kebakaran di Kampung Saba 'A', di samping
untuk menggalakkan cara hidup sihat.

Juara bagi Kategori 10 kilometer Lelaki
dimenangi oleh Naarul Jamhuri, manakala
Jacqueline Lim memenangi Kategori Wanita.

Sementara pemenang bagi Kategori Fun Run
5 kilometer Lelaki jatuh kepada Md. Hazizan bin
Mazin dan Fun Run 5 kilometer Wanita dimenangi
oleh Nikolina Birimac.

Hadiah-hadiah disampaikan oleh Penasihat
Majlis Perundingan Mukim Gadong 'A',
Pengiran Haji Adanan bin Pengiran Seri Indera
Pengiran Haji Ismail.

pasukan Sri Lanka dengan kesuda-
han jaringan 63 - 39.

Walau bagaimanapun Sri Lanka
yang membawa harapan besar tahun
ini akur dengan kepantasan para
pemain Malaysia sekalipun sudah
berusaha menyaingi pasukan yang
menduduki ranking atas Asia ini
seawal perlawanan.

Pada perlawanan suku pertama
pasukan Malaysia unggul dengan
kelebihan 5 jaringan selepas
menamatkan 15 minit perlawanan
dengan jaringan 15 - 10 namun
Malaysia kekal di hadapan di suku
kedua dengan penyudah 29 - 25.

Pasukan Sri Lanka terus menerima
tekanan apabila pasukan Malaysia
menambah 15 lagi jaringan pada
suku ketiga berbanding 11 jaringan.

Pasukan Malaysia menjuarai
kejohanan buat kali kelima apabila
menamatkan perlawanan dengan
jaringan 59 - 50 sekali gus
meletakkan pasukan Sri Lanka
berada di posisi kedua sebagaimana
yang diperolehinya tahun lepas.

Sementara itu, tempat ketiga
kejohanan dimenangi oleh pasukan
Singapura yang menumpaskan
pasukan Hong Kong dengan jaringan
57 - 24 pada perlawanan sebelah
paginya.

Hadiah kejohanan berserta medal
dan sijil disempurnakan oleh
Yang Teramat Mulia Paduka Seri
Pengiran Anak Isteri Pengiran Anak
Sarah binti Pengiran Haji Salleh

Ab. Rahaman.
Juara menerima piala rebutan

yang dikurniakan oleh Yang Teramat
Mulia Paduka Seri Pengiran Anak
Isteri Pengiran Anak Sarah, piala
pusingan, sijil dan medal.

Thishala Algama dari Sri Lanka
dipilih sebagai penerima hadiah

Penjaring Terbaik dan Fon
Mei Foong dari Malaysia
menerima hadiah sebagai Pemain
Tengah Terbaik, manakala Cheryl
Ann Lee Cheng Wai dari
Republik Singapura menerima
hadiah sebagai Pemain
Pertahanan Terbaik.YANG Teramat Mulia berkenan menyempurnakan penyampaian hadiah kepada Pe-

main Terbaik (middle court), Pow Mei Foong dari Pasukan Malaysia.

YANG Amat Mulia Pengiran Anak Raheemah Sanaul Bolkiah (kiri), Yang Amat Mulia Pengiran
Anak 'Abdul Raqiib bin Pengiran Maharaja Setia Laila Diraja Sahibul Irshad Pengiran Anak Haji
Abdul Rahim berkenan menyertai PSI Charity Run (Larian Amal PSI) bagi mangsa-mangsa
kebakaran Kampung Saba Darat 'A'.

'RAMADAN BULAN KEMULIAAN'

AMT bersetuju
mengimplementasikan

lima kegiatan

BANDAR SERI BEGAWAN, Sabtu,
6 Julai. - Mesyuarat Bertindak Kesihatan
Mental ASEAN atau ASEAN Mental
Health Task Force (AMT) bersetuju
mengimplementasikan lima kegiatan
setelah mereka bersidang selama tiga
hari, di sini.

Antara kegiatan yang dipersetujui
ialah Kempen Advokasi ASEAN,
garis panduan yang terbaik bagi kes-kes
yang dikaji dan laporan negara-negara
yang memusatkan pada kesihatan
mental integrasi ke dalam sistem
penjagaan kesihatan.

Pada 4 Julai yang lalu mesyuarat
bermula dengan menyarankan
Pengurusan Data Bank ASEAN dan
program-program inventori yang
sedia, rangkaian ASEAN (website)
dan mengimplementasikan mhGAP
(mental health GAP).

Para pegawai dan delegasi yang
bermesyuarat telah diraikan dengan
Majlis Makan Tengah Hari oleh
Menteri Kesihatan, Yang Berhormat

Pehin Orang Johan Pahlawan Dato
Seri Setia Awang Haji Adanan bin
Begawan Pehin Siraja Khatib Dato
Seri Setia Awang Haji Mohd. Yusof
di Radisson Hotel, di sini.

Thailand telah menjadi Pengerusi
mesyuarat tersebut antara lain menya-
sarkan bagi membincangkan hal-hal
dari AMT Pertama dan menghasilkan
rekomendasi yang sesuai serta merebiu
pengimplementasian Rangka Kerja
Kesihatan Mental ASEAN 2011-2015.

Lebih 60 peserta menghadiri mesyua-
rat kedua tersebut yang mewakili semua
anggota ASEAN, wakil dari Sekretariat
ASEAN serta pertubuhan antarabangsa
yang relevan dan rakan-rakan dialog.

Antara yang hadir pada majlis tersebut
ialah Setiausaha Tetap (Pentadbiran
dan Kewangan) Kementerian Kesihatan,
Dr. Hajah Norlila binti Dato Paduka Haji
Abdul Jalil dan beberapa orang pegawai
kanan dari kememterian tersebut.

Mesyuarat pertama telah diadakan
di Viet Nam pada bulan Mei tahun lalu.

Wanita perlu diberikan sokongan,
pemahaman pengurusan bencana

Datin Paduka menjelaskan, adalah
didapati bahawa pada waktu terjadi-
nya bencana, pada lazimnya kaum
wanita yang berada di rumah bersama
anak-anak dan orang tua dan warga
kurang upaya, justeru dalam
hubungan ini, adalah perlu untuk
meningkatkan kesedaran dan
keupayaan kaum wanita supaya
akan dapat menghadapi bencana
serta mengurangkan risiko bencana
dengan lebih berkesan.

“Oleh yang demikian langkah-
langkah yang diambil oleh pihak
NDMC ke arah membekalkan
pengetahuan dan latihan-latihan
dalam menghadapi bencana kepada
golongan wanita amatlah wajar,”
sarannya.

Dalam aspek wanita sebagai
mangsa, jelasnya, penyelidikan yang
dibuat oleh WHO menunjukkan
bahawa golongan wanita dan kanak-
kanak paling terjejas oleh bencana,
dan bagi tahun 2012, lebih 200 juta
wanita dan kanak-kanak terjejas
akibat bencana, sekali gus menun-
jukkan bahawa risiko bencana kepada

kaum wanita adalah lebih tinggi
berbanding kaum lelaki terutama
sekali di negara-negara miskin.

Menurut Oxfam International
pula, ujar Datin Paduka, kebanyakan
mangsa-mangsa bencana yang
terkorban adalah wanita dan kanak-
kanak disebabkan kurangnya
kesedaran dan pendidikan dalam
kalangan wanita untuk mengambil
tindakan dalam semua fasa bencana
dan ini menunjukkan wanita adalah
lebih terdedah kepada impak
bencana.

Sementara itu dalam aspek wanita
sebagai penyelamat, tambahnya,
wanita yang berada di rumah
waktu kejadian bencana, boleh
memainkan peranan yang penting
untuk menyelamatkan ahli-ahli
keluarga serta harta benda.

Datin Paduka berkata, sebagai
kaum ibu, mereka lebih memahami
dan mengetahui keperluan ahli
keluarganya dan lebih sensitif
dalam memikirkan bentuk bantuan
yang perlu diberikan khususnya
kepada golongan mangsa wanita
dan kanak-kanak.

Golongan wanita, katanya juga

adalah unik kerana mereka boleh
memberikan bantuan dari aspek
emosi dan fizikal termasuk khidmat
nasihat dan dengan itu, peranan
wanita adalah penting bukan sahaja
sewaktu berlakunya bencana tetapi
juga dalam proses pembinaan
semula dan pemulihan.

“Oleh itu, kita perlu mengambil
pengajaran dari peristiwa-peristiwa
dan pengalaman-pengalaman kaum
wanita di negara-negara yang
sering terdedah kepada bencana bagi
memastikan kaum wanita mendapat
pendidikan yang perlu bagi mem-
bantu mereka dan keluarga mereka
apabila menghadapi situasi bencana,”
tegasnya.

Datin Paduka berharap forum ini
akan mendorong kaum wanita untuk
bergiat aktif dan melibatkan diri
dalam meningkatkan lagi kesedaran
dan kefahaman mengenai pengurusan
bencana serta tatacara mengurangkan
impaknya terhadap diri mereka,
keluarga dan masyarakat.

Penggunaan tulisan Jawi
perlu ditingkatkan

Beliau berharap penyertaan para
pelajar dalam Pertandingan Menulis
Kaligrafi Jawi seumpama ini akan
dapat ditingkatkan pada masa akan
datang dari segi kuantiti dan
kualitinya dengan mempelbagaikan
tahap dan jenis tulisan yang
dipertandingkan.

“Dengan peningkatan tersebut,
sudah setentunya dapat membuda-
yakan dan memartabatkan penggu-
naan tulisan kaligrafi Jawi seterus-
nya melahirkan lebih ramai pelajar
yang berkemahiran dalam tulisan
khat Jawi,” jelasnya pada majlis
yang berlangsung di sebuah hotel
terkemuka, di sini.

Terdahulu, Timbalan Menteri
Pendidikan berkata tulisan Jawi
adalah satu seni penulisan yang
telah wujud berabad-abad lamanya
di Nusantara yang mana ianya

merupakan satu khazanah Nusan-
tara yang diwarisi sejak zaman
berzaman.

Kemunculan tulisan Jawi itu,
jelasnya, secara langsung berkait
dengan kedatangan agama Islam
ke Nusantara yang mana salah satu
budaya yang dicetuskan setelah
perkembangan Islam di Nusantara
ialah adanya tulisan Jawi yang
berasal dari tulisan Arab.

Dalam konteks Negara Brunei
Darussalam, ujarnya, Kementerian
Pendidikan telah mengambil lang-
kah dengan memasukkan pelajaran
tulisan Jawi pada peringkat sekolah-
sekolah rendah dan menengah
melalui syllabus mata pelajaran
Bahasa Melayu.

Dengan ini, tulisan Jawi,
tambahnya, digunakan dan
disebarluaskan di peringkat
kebangsaan dengan lebih dinamik
dan berkesan bagi mencerminkan
nilai-nilai budaya Melayu.

Oleh : Abdullah Asgar

Dari Muka 1

PEMANGKU Menteri Kebudayaan, Belia
dan Sukan, Yang Mulia Datin Paduka
Dayang Hajah Adina binti Othman
semasa berucap pada Forum Peranan
Wanita Dalam Pengurusan Risiko
Bencana.

YANG Teramat Mulia Paduka Seri Pengiran Anak Isteri Pengiran Anak Sarah binti Pengiran Haji Salleh Ab. Rahaman
berkenan menyampaikan hadiah kepada Pasukan Malaysia, juara Pertandingan Bola Jaring Belia Asia Ke-8.
(Lagi berita dan gambar-gambar dimuatkan ke muka 23).

Dari Muka 1

TIMBALAN Menteri Pendidikan, Yang Mulia Dato Seri Setia Awang Haji Yussof
bin Haji Ismail menyampaikan hadiah kepada johan Menulis Kaligrafi Jawi
bagi Kategori Penuntut-Penuntut Lelaki Peringkat Sekolah-Sekolah Menengah
Senegara iaitu Awang Ahmad Naufal Azizi bin Mohd. Norisham dari Sekolah Menengah
Sayyidina Husain.

Malaysia juara Kejohanan
Bola Jaring Belia Asia Ke-8

PARA ahli panel dan pengerusi forum semasa Majlis Forum Peranan Wanita Dalam
Pengurusan Risiko Bencana anjuran NDMC dan Majlis Belia Brunei.


